
Содржината е единствена одговорност на Хелсиншкиот

ВОВЕД
Во текот на мај, Платформата за родова еднаквост ја

изрази својата силна поддршка за Иницијативата на

жени од Шуто Оризари и нивната реакција во однос на

последниот случај на фемицид во кој трагично беше

одземен уште еден живот на жена.

Овој случај не претставуваше изолиран инцидент, туку

уште една потврда за длабоките системски пропусти и

институционалното занемарување што години наназад

ги изложува жените на ризик. Континуираното

игнорирање на барањата за помош и непостапувањето

на надлежните органи имаат директни и често фатални

последици. Платформата упати апел до сите надлежни

институции – полицијата, центрите за социјална работа,

обвинителството и судството – итно да го преиспитаат

своето постапување, да преземат одговорност и да

обезбедат навремена, координирана и сензитивна

заштита за сите жени што се соочуваат со родово

базирано и семејно насилство

Особено беше нагласена потребата од поддршка и

заштита на жените од маргинализирани заедници, кои

честопати се изложени на повеќекратна

дискриминација и системско игнорирање. Ниту една

жена не смее да остане сама во борбата за својата

безбедност и за својот живот. Платформата ја изрази

својата длабока солидарност со Иницијативата на

жени од Шуто Оризари, која години наназад беше

гласот и поддршката за жените во заедницата. Во

прилог, целосно беше пренесена нивната реакција.

https://mhc.org.mk/news/platformata-za-rodova-ednakvost-silno-ja-poddrzhuva-inicijativata-na-zheni-od-shuto-orizari-i-nivnata-reakcija-na-posledniot-sluchaj-na-femicid/
https://mhc.org.mk/news/platformata-za-rodova-ednakvost-silno-ja-poddrzhuva-inicijativata-na-zheni-od-shuto-orizari-i-nivnata-reakcija-na-posledniot-sluchaj-na-femicid/


ВОВЕД
Во текот на мај 2025 година, Платформата на

граѓански организации за борба против корупција

јавно реагираше поради сериозни пропусти во

транспарентноста на процесот на преговарање и

склучување на меѓудржавниот договор помеѓу

Владата на Република Северна Македонија и Владата

на Обединетото Кралство, во јавноста познат како

„Договор Влада со Влада“.

Ова беше втор ваков договор по претходниот со

Република Унгарија, кој исто така беше потпишан без

јавна консултација и навремено информирање на

јавноста за содржината и обврските што

произлегуваат од него.

Платформата оцени дека иако Владата има обврска за

транспарентност при трошење на средствата од

ваквите договори, тоа не ја исклучува обврската за

транспарентност во самиот процес на преговарање и

усвојување на договорите. Владата го прифати

договорот со Обединетото Кралство на седница

одржана на 20 мај, а тој беше потпишан на 22 мај

2025 година во Лондон – без претходно објавени

информации за содржината и условите на договорот.

https://mhc.org.mk/news/reakcija-na-platformata-na-netransparentnosta-na-procesot-na-pregovaranje-i-dogovaranje-na-t-n-dogovori-vlada-so-vlada/
https://mhc.org.mk/news/reakcija-na-platformata-na-netransparentnosta-na-procesot-na-pregovaranje-i-dogovaranje-na-t-n-dogovori-vlada-so-vlada/
https://mhc.org.mk/news/reakcija-na-platformata-na-netransparentnosta-na-procesot-na-pregovaranje-i-dogovaranje-na-t-n-dogovori-vlada-so-vlada/


ВОВЕД

Платформата укажа на неусогласеноста помеѓу

ваквото постапување и принципите дефинирани во

Стратегијата за управување со јавен долг за 2025–

2027, во која е утврдена обврската за „обезбедување

транспарентност при процесот на креирање на долгот“.

Во својата реакција, Платформата посочи дека

договори за стратешки партнерства со пријателски

држави, каков што е договорот со Обединетото

Кралство, не смее да се користат како изговор за

затскриени процеси, кои водат до задолжување под

нејасни услови и без вклучување на јавноста.



СОСТОЈБАТА СО ГОВОРОТ НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

Во текот на мај 2025 година, на веб-платформата
www.govornaomraza.mk беа регистрирани вкупно 14 случаи
што содржат елементи на говор на омраза, поттикнување и
повикување на дискриминација и вознемирување, главно
врз основа на национална и етничка припадност. Од нив, 13
случаи (87 %) се однесуваат на говор насочен кон
национална припадност, а 2 случаи (13 %) се однесуваат на
етничка припадност.

И во овој месец се потврдува континуираниот и
загрижувачки тренд на пораст на пријави поврзани со
говор на омраза на национална и етничка основа. Особено
се забележливи содржини објавени на социјалните мрежи,
каде што кружат мапи со територијални претензии од
земјите од Западен Балкан, кои не само што создаваат
тензии, туку и поттикнуваат негативен дискурс, навреди и
омаловажувања кон различни заедници.



ГРАФИЧКИ ПРИКАЗ НА
СОСТОЈБАТА СО ГОВОРОТ НА
ОМРАЗА ВО МАЈ 2025 ГОДИНА



Заклучоци 
И во овој месец се потврдува загрижувачкиот тренд
на зголемување на пријавите за говор на омраза на
национална и етничка основа, што укажува на
недоволна ефикасност на постојните механизми за
превенција и санкционирање.

Препораки 
Надлежните институции треба проактивно да
следат, да документираат и да санкционираат говор
на омраза на социјалните мрежи.

СОСТОЈБАТА СО ГОВОРОТ НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

ЗАКЛУЧОЦИ И ПРЕПОРАКИ 



СОСТОЈБАТА СО ДЕЛАТА НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

Во текот на мај 2025 година, Хелсиншкиот комитет за
човекови права регистрираше 3 потенцијални инциденти со
пристрасен мотив, од кои за најголем дел, во согласност со
другите индикатори (локација, начин на извршување,
инволвираност на малолетници и средношколци и сл.),
постои разумно верување дека се сторени поради
етничката припадност на жртвата, односно на сторителот.
Имено, станува збор за 3 потенцијални инциденти врз
основа на етничка припадност. 
Според видот на насилството, сите три инциденти содржат
насилство. Во сите случаи, како жртви или како сторители
се јавуваат малолетници.
Потенцијалните инциденти се вклучени во извештајот затоа
што се поврзани со ситуации во кои, според другите
индикатори, постои основа за верување дека овие
инциденти се пристрасно мотивирани.
Меѓу овие пристрасни индикатори спаѓаат: перцепција на
жртвата/сведокот; коментирање на самото место; разлика
помеѓу жртвата и сторителот на етничка основа; модел/
зачестеност на претходни инциденти; природа на
насилството; отсуство на други мотиви; и место и време.   



СОСТОЈБАТА СО ДЕЛАТА НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

Поточно, потенцијалните инциденти се вклучени во овој
извештај поради добиените информации за местото
(пример: етнички мешана населба или училиште, автобуски
линии користени од припадници на различни етнички
заедници, места каде што во минатото се случувале
злосторства од омраза), видот (пример: поголема група
малолетници напаѓаат една или повеќе жртви без никаква
провокација, групни пресметки, напади во автобуси или на
автобуски постојки), времето (пример: по претходни
пресметки како форма на одмазда, по училиште, за време
или по спортски натпревар) и оштетениот имот за време на
инцидентот (пример: места на религиозни обреди).



Заклучоци:
1.  Во сите регистрирани инциденти во мај 2025
година е забележано насилство со потенцијален
пристрасен мотив поврзан со етничката припадност,
што укажува на постојан ризик од меѓуетнички
тензии, особено во мешани средини, како што се
училишта и јавен превоз. Инволвираноста на
малолетници како жртви или сторители е особено
загрижувачка и бара итна интервенција на
институциите.
2.  Инцидентите покажуваат повторени однесувања
(инциденти во етнички мешани места, групни напади,
напади без провокација) што се повторуваат со текот
на времето. Овие однесувања укажуваат на отсуство
на превентивни механизми и недоволна
институционална реакција за справување со
пристрасно мотивирано насилство меѓу младите.

СОСТОЈБАТА СО ДЕЛАТА НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

ЗАКЛУЧОЦИ



Препораки:
•   Потребна е зголемена интерсекторска соработка
помеѓу образовните институции, локалната
самоуправа, полицијата и граѓанските организации
со цел развивање и спроведување програми за
превенција на насилство и говор на омраза меѓу
младите, особено во мултиетнички средини.
Министерството за внатрешни работи и Јавното
обвинителство треба да воспостават механизми за
брза идентификација, евидентирање и процесирање
инциденти со можен пристрасен мотив, со цел овие
случаи да не останат неевидентирани и
несанкционирани, а жртвите да бидат заштитени.

СОСТОЈБАТА СО ДЕЛАТА НА
ОМРАЗА ВО РЕПУБЛИКА
СЕВЕРНА МАКЕДОНИЈА,
МЕСЕЧЕН ИЗВЕШТАЈ – МАЈ
2025 ГОДИНА

 ПРЕПОРАКИ



СОСТОЈБАТА СО
ЗАТВОРЕНИТЕ ИНСТИТУЦИИ 

Општ преглед на активностите
Во текот на мај 2025 година, Хелсиншкиот комитет
обезбеди бесплатна правна помош за осудени лица во
четири предмети.
 Еден предмет: Здравствена состојба на притворено лице.
 Еден предмет: Куќен затвор.
 Еден предмет: Здравствена заштита и безбедност на
осудено лице. 
 Еден предмет: Тортура и нехуман третман.
Краток преглед на обезбедени правни услуги
•   Преглед на законската регулатива и дадени правни
совети на осудените лица и нивните семејства.
•   Поднесени барања за слободен пристап до информации
до надлежните институции. 
•   Обезбедени правни информации, совети и упатувања на
клиентите. 
 Заклучоци и препораки:
•   Да се подобрат условите за медицинска грижа преку
обезбедување квалификуван медицински персонал,
редовни здравствени прегледи и ефикасни механизми за
пријава и решавање здравствени проблеми.
•   Да се обезбеди почитување на правата и достоинството
на сите лица лишени од слобода преку хуман третман,
недискриминација и усогласување на затворските практики
со меѓународните стандарди за човекови права. 
•   Да се поттикне и да се прошири примената на
алтернативни мерки на лишување од слобода, како што се
условна осуда, пробација и електронски надзор, со цел
намалување на пренатрупаноста, подобрување на
ресоцијализацијата и рационално користење на ресурсите.



БЕСПЛАТНА ПРАВНА ПОМОШ,
МЕСЕЧЕН ИЗВЕШТАЈ – МАЈ
2025 ГОДИНА
СТАТИСТИЧКИ ПОДАТОЦИ

БПП 23  

СПП  1   

Вкупно 24  

  Број Процент 

Пол  

Мажи 9 39

Жени 14  61 

Етничка припадност  

Македонци 18 75 

Албанци 4 17 

Роми 1 4 

Турци 1 4 

Географски региони  

Скопје 12 50 

Вардарски 0 0

Полошки 0  0 

Пелагониски 3 12.5 

Југозападен 5 21 

Североисточен 2  6 

Источен 2  6 

Југоисточен 1  3 

REPORT – APRIL 2025 

  Правни области
  

  Број
  

  Проценти
  

Имотно право 1 4

Социјална заштита и
осигурување

4 17

Заштита на деца 4  17 

Пензиско и
инвалидско
осигурување

0  0 

Здравствено
осигурување и
заштита

1  4

Работни односи 3  13 

Родово базирано и
семејно насилство

2 8

Статусни прашања 2  8

Заштита на
човековите права

6  25

Други 1  4



СТУДИЈА НА СЛУЧАЈ ЗА СПП –
ЗАСТАПУВАЊЕ ВО СУДСКА
ПОСТАПКА ЗА РАЗВОД НА
БРАК ВО КОЈ ИМА МАЛОЛЕТНИ
ДЕЦА

До Хелсиншкиот комитет за човекови права со барање за
бесплатна правна помош се обрати жена од Пробиштип. Од
2019 година, барателката била во брак со маж од истиот
град со кого има две малолетни деца. Но, брачната заедница
подолго време не функционирала поради сериозно нарушени
односи меѓу сопружниците. Видливо од потврди издадени од
страна на МВР Пробиштип во периодот јануари 2024 – април
2025 година, барателката била жртва на семејно насилство
без институционален епилог, поради што се иселила од
семејниот дом заедно со малолетните деца. На почетокот на
мај оваа година, барателката на адресата на нејзиното
престојувалиште примила тужба за развод на бракот, со
барање децата да му бидат доделени на таткото на чување,
на воспитување и на делумно издржување. Имајќи го
предвид тоа што барателката е невработена подолго време,
а ѝ беше неопходен адвокат за да ја застапува во
бракоразводната постапка, поднесовме барање за
одобрување секундарна правна помош.
Барањето за одобрување секундарна правна помош беше
одбиено со решение од страна на подрачно одделение на
Министерството за правда во Крива Паланка. Оваа одлука
отвора два проблема со кои се соочува системот за
бесплатна правна помош.

.



СТУДИЈА НА СЛУЧАЈ ЗА СПП –
ЗАСТАПУВАЊЕ ВО СУДСКА
ПОСТАПКА ЗА РАЗВОД НА
БРАК ВО КОЈ ИМА МАЛОЛЕТНИ
ДЕЦА

Прво, сè уште постојат подрачни одделенија чии одделенија
за бесплатна правна помош што не се екипирани по
заминувањето во пензија на претходно вработените лица или
поради други причини за престанок на работниот однос.
Таков е случајот со подрачното одделение на
Министерството за правда во Пробиштип. Кога станува збор
за итни постапки (каков што беше случајот со погоре
изнесеното барање за СПП), ваквата неекипираност
неминовно доведува до губење на правото на секундарна
правна помош, особено во почетната фаза на постапките. 

Второ, барањето беше одбиено врз основа на членот 19 од
Законот за бесплатна правна помош, кој пропишува дека
барателот и членовите на неговото семејство треба во
сопственост да имаат само еден едностанбен објект или стан
како посебен дел од зграда во кој живеат или, пак, барателот
и членовите на неговото семејство треба во сопственост да
имаат една или повеќе физички поврзани катастарски
парцели со вкупна површина не поголема од 500 м  во
општините во градските средини, односно една или повеќе
катастарски парцели со вкупна површина не поголема од 5
000 м  во рурални средини.

2

2



СТУДИЈА НА СЛУЧАЈ ЗА СПП –
ЗАСТАПУВАЊЕ ВО СУДСКА
ПОСТАПКА ЗА РАЗВОД НА
БРАК ВО КОЈ ИМА МАЛОЛЕТНИ
ДЕЦА

Препорачуваме екипирање на одделенијата за бесплатна
правна помош при подрачните одделенија на
Министерството за правда, како и законски измени во
насока на отстранување на имотните услови за одобрување
секундарна правна помош за сите постапки во кои една од
странките се јавува како жртва на семејно насилство.

ЗАКЛУЧОЦИ И ПРЕПОРАКИ


